
Frömd….? 

 

    

Äs isch doch scho n’es Chutteli här, wo diir mi hie voore gseh u ghört 
heit. 
Leider het mi fändrig ä schtrubi Goggolüsche verwütscht. Schuderhaft 
isch äs gsi…… u tuuret het’s mi, dass ig das moderne Züüg ha müesse 
bruuche für öich vo dene Zwaschpline im Chäuer ds verzeuue. 
Zum Glück isch itze auues wider… 
 
O cheibe lang isch es här wo n’ig die drei ds letschte Mau gseh ha. 
Gloub färn nach dr Höiiet mues das gsi sy. 
Ha doch bau e chli äs schlächts Gwüsse, dass ig se esoo lang nid ha 
gseh. 
 
Im Schtrube Chäuer ha n’ig hurti wöue gah ne Nisch näh u nach ihrem 
Läbeselixier luege… u irgendwie het’s mi o dünkt, äs pfuusi eine vo dene 
drei näbe use.. 
Auso ha n’ig die beide Läde furt gnoh,vo ihrem Hüttli, mini Chlämmerli 
iche gha für ds Schtääbli chönne ds zieh.. 
 
„Fffffffffrrrrrrrrööööööööööööömmmmmdddsssssssssssssssssss“ 

het’s gmacht 
 
Nach em ne Zytli lose ha n’ig mir hurti schnäu chli am Gring müesse 
chraue, u mir überleit, was äch das itze hätti chönne sii. 
 
Isch das itz öppe dr Pfuus gsi wo näbe use geit? 
Oder öppe dr Tätsch mit em Chnebu, das ig sött e „Frömde“ si? 
 
Ä Seich!, ha n’ig dänkt. Ha däm Trio ds Niwoo gföut, gluegt wo’s use 
blääterlet, äs Schrübli zwöi nachezoge, die zwee Läde wider ii ghänkt. 
No äs paar Handgriffe da u dert, ds Serviceprotokou nachetreiit u do het 
das Ganze wider tip top funktioniert. 
Scho bi n’i im Chare ghocket für hei… 
 
„Fffffffffrrrrrrrrööööööööööööömmmmmdddsssssssssssssssssss“ 
 
Ä „Frömde“ söu ig sii?? Das isch mir nümme us em Gring…. 
 
Eigentlech hei si gar nid eso Unrächt… Das schtimmt!!! 
Ig bi ne „Frömde“ worde für seie!! 



Die Yuflihüng hei ds ganze Jahr nie ufbegährt, immer gwärchet, we mir 
se hei wöuue, ohni Firlefans!  

Drum ha se nie gseh! 
 
Wou Mäu, si hei’s gschaffet… Die hei mir ds Scheieli gschteut für ds 
nächscht Jahr!!!!! 

Eso nümme!! 
 
Ds einzige wo üs blibt, isch äs härzlech‘s Merci für se….. 
Ig würdi säge, das isch e ghörige Applous wärt für die Drei, oder? 
 
Nid ds letscht äs grosses Graazie är Komprässergruppe, wo auues het 
gmacht, wiu ig e „Frömde“ bi. 
 
 
 

Proscht! 
 

 
 

Dr Kompiwart im Füfzähni 
 
Role 
 
 

 
 


